
ལྷ་སའི་མཉམ་འདྲེས་སྨྱན་སྦྱོར་ལྟེ་གནས་
སུ་གནས་ཚུལ་འབྱོར་གསལ། རང་གྲོང་གི་རྨང་
གཞིའི་སྒྲིག་བཀོད་རིམ་སྤོར་དང་སྒྱུར་བཀོད་ཀྱི་རྣམ་
གྲངས་ལ་བདེ་བླག་ངང་སྐུལ་འདེད་བཏང་བ་དང་
ཆབས་ཅིག་རྡོ་སེང་གེ་ལམ་དེ་ད་ཐེངས་རང་གྲོང་གི་
འགྲོ་ལམ་ཁག་12ཀྱི་གྲོང་ཁྱེར་གྱི་རྨང་གཞིའི་སྒྲིག་
བཀོད་སྒྱུར་བཀོད་དང་རིམ་སྤོར་རྣམ་གྲངས་ཀྱི་
འགག་རྩའི་མཇུག་བསྡུའི་ལས་གྲྭ་ཞིག་ཡིན་པའི་ངོས་
ནས་ཟླ་10ཚེས་15ཉིན་ཨར་ལས་འགོ་ཚུགས་པ་ནས་
བཟུང་ཚང་མས་དོ་ཁུར་ཆེན་པོ་བྱེད་ཀྱི་ཡོད། མིག་
སྔའི་བར་རྣམ་གྲངས་དེའི་མདོང་ལམ་ས་འོག་ཏུ་
འཇུག་པའི་ལས་ཀ་སྤྱིའི་བརྒྱ་ཆ་95ལེགས་གྲུབ་ཟིན་
ནས་ལས་མཇུག་བསྡུ་བའི་དུས་མཚམས་སུ་སླེབས་
ཉེར་ཡོད།

ཟླ་10ཚེས་28ཉིན་གསར་འགོད་པ་རྡོ་སེང་གེ་
ལམ（གླིང་སྐོར་བྱང་ལམ་ནས་ཅང་སུའུ་ལམ་གྱི་ལམ་
མདོ་བར）དུ་སྐྱོད་སྐབས། འཕྲུལ་ཆས་ཆེ་གྲས་
འགའ་ཞིག་གིས་ལམ་དུམ་ལྷག་མ་རྣམས་སྔོག་པ་དང་
བསྐྱར་གསོའི་ལས་ཀ་བྱེད་བཞིན་ཡོད། རྣམ་གྲངས་
ཀྱི་ཡུལ་དངོས་སུ་སྐྱེལ་འདྲེན་རླངས་འཁོར་ཆེ་གྲས་
དང་དེ་བཞིན་བཟོ་པ་ཚོས་ནུས་ཤུགས་ཡོད་རྒུས་ལས་
དོན་ལ་དམ་འཛིན་བྱས་ནས་ཚ་ཚ་འུར་འུར་ངང་ལས་
ཀ་བྱེད་བཞིན་ལས་ཡུལ་དུ་བྲེལ་འཚུབ་ཆེ་ལ་གོ་རིམ་
ལྡན ་པའི ་ངང ་ཨར ་ལས ་བྱེད ་པའི ་རྣམ ་པས ་
ཁེངས། ཨར་ལས་ཕྱོགས་ཀྱིས་ངོ་སྤྲོད་བྱས་པར་
གཞིགས་ན། རྡོ་སེང་གེ་ལམ་གྱི་དུམ་བུ་ལྷོ་མ་དང་
དུམ་བུ་བྱང་མའི་མདོང་ལམ་ཚང་མ་ས་འོག་ཏུ་སྦས་

ནས་ལས་མཇུག་འགྲིལ་ཡོད།
ཀྲུང་གོ་ལྕགས་ལམ་ཅུས་བཅུ་གཅིག་པའི་

ཚོགས་པ་ཚད་ཡོད་ཀུང་སིའི་རྣམ་གྲངས་ལག་རྩལ་གྱི་
འགན་འཁུར་བ་ཀྲང་ཅན་གྱིས་མིག་སྔའི་བར་རྡོ་སེང་
གེ་ལམ་གྱི་མདོང་ལམ་ས་འོག་ཏུ་འཇུག་པའི་ལས་ཀ་
སྤྱིའི་བརྒྱ་ཆ་95ལེགས་གྲུབ་ཟིན་པ་དང་། ཡན་
ལག་མདོང་ལམ་ལྷག་མ་ཁག་ཅིག་སྔོག་པ་དང་། ས་
དོང་རྒྱོང་བ། གྲུབ་ཆའི་རིམ་པའི་ཨར་ལས་སོགས་
ལ་ཟླ་ཕྱེད་ཙམ་དགོས་པས་འགྲོ་ལམ་ཧྲིལ་པོ་ཟླ་11
པའི་ཟླ་དཀྱིལ་དུ་ལས་མཇུག་འགྲིལ་ནས་ཤར་གཏོང་
ཐུབ་རྒྱུ་རེད་ཅེས་བཤད།

གཞན་ཡང་། རྡོ་སེང་གེ་ལམ་དང་པེ་ཅིང་
ལམ་གྱི་འབྲེལ་མཚམས་སུ་གསར་འགོད་པས་འགྲིམ་
འགྲུལ་གྱི་གནོན་ཤུགས་ཅུང་ཆེ་བའི་གནས་ཚུལ་
འོག གྲོང་མིའི་ཕྱིར་སྐྱོད་ཀྱི་བདེ་འཇགས་དང་ལས་
གྲྭ་བདེ་བླག་ངང་བསྒྲུབ་ཆེད། རྡོ་སེང་གེ་ལམ་གྱི་
ཨར་ལས་ཕྱོགས་ཀྱིས་བྱ་ཐབས་སྣ་ཚོགས་སྤྱད་དེ་ཨར་
ལས་དང་གྲོང་མིའི་འཚོ་བ་ཞི་མཐུན་དང་མཉམ་
གནས་ཡོང་བའི་འགན་ལེན་ནུས་ལྡན་བྱེད་བཞིན་པ་
མཐོང་བྱུང་།

ཀྲང་ཅན་གྱིས་ཨར་ལས་བྱེད་རིང་ང་ཚོས་ཆུ་
གཏོར་རླངས་འཁོར་བཀོད་སྒྲིག་བྱས་ཏེ་ལམ་ངོས་སུ་
དུས་ཚོད་གཏན་འཁེལ་མེད་པར་ཆུ་གཏོར་ནས་ཐལ་
རྡུལ་མི་ཡོང་བའི་འགན་ལེན་བྱས་ཡོད། འགྲིམ་
འགྲུལ་འགག་པའི་གནད་དོན་ཐོན་པར་དམིགས་
ནས། ང་ཚོས་འགྲིམ་འགྲུལ་བརྡ་རྟགས་བྱང་བུ་
གསར་དུ་བཙུགས་ཏེ། རླངས་འཁོར་དང་འགྲུལ་
པར་རླངས་འཁོར་གཏོང་ཕྱོགས་ཀྱི་ཁ་ཕྱོགས་གསལ་
སྟོན་བྱས་ནས་ཁོང་ཚོར་སྔ་སྣུར་དུ་ལམ་ཐིག་གི་ཆ་
འཕྲིན་ཤེས་སུ་བཅུག་ཡོད། ད་དུང་ཤར་བགྲོད་
འགན་ལེན་མི་སྣ་ཡང་ཆེད་མངགས་བཀོད་སྒྲིག་བྱས་

ནས་འགྲིམ་འགྲུལ་ཉེན་རྟོག་པར་གཞོགས་འདེགས་
བྱས་ཏེ་ཡུལ་དངོས་སུ་བཀོད་འདོམས་བྱས་ཏེ་འགྲིམ་
འགྲུལ་ཤར་གཏོང་ཡོང་བར་བྱས་ཡོད། གཞན་ཡང་
ད་དུང་རླངས་འཁོར་བལྟོས་བཅས་ཀྱིས་ཉུང་བའི་
མཚན་མོའི་དུས་མཚམས་གང་ལེགས་སྤྱད་དེ་ཨར་
ལས་བྱེད་ཀྱི་ཡོད་པས་མི་སྣ་དང་རླངས་འཁོར་འགྲོ་
སྐྱོད་ལ་ཤུགས་རྐྱེན་ཐེབས་ཚད་ཚད་གཞི་མཐོ་ཤོས་ཀྱི་
སྒོ་ནས་ཆུང་དུ་གཏོང་ཐུབ་ཀྱི་ཡོད་ཅེས་བཤད།

བྱ་ཐབས་ཞིབ་ཕྲ་རབ་དང་རིམ་པ་སྤྱད་པ་
བརྒྱུད་རྡོ་སེང་གེ་ལམ་གྱི་ཨར་སྐྲུན་དུམ་བུའི་འགྲིམ་
འགྲུལ་གནས་ཚུལ་མངོན་གསལ་དོད་པོས་ལེགས་སུ་
ཕྱིན་ཡོད། མིག་སྔར་འགྲིམ་འགྲུལ་གྱི་གནོན་ཤུགས་
ངེས་ཅན་ཞིག་ཡོད་མོད། ཨར་ལས་ཕྱོགས་ཀྱིས་མུ་
མཐུད་ནས་འབད་བརྩོན་བྱས་ཏེ་འགྲིམ་འགྲུལ་དོ་
དམ་དང་ལམ་སྟོན་གྱི་ལས་དོན་ལ་ཤུགས་སྣོན་བརྒྱབ་
ནས་གྲོང་མིའི་ཕྱིར་སྐྱོད་བདེ་འཇགས་དང་འགྲིམ་
འགྲུལ་ཤར་གཏོང་ཡོང་བའི་འགན་ལེན་བྱེད་བཞིན་
ཡོད།

ཉེ་ཆར། རང་གྲོང་གི་གཞུང་ལམ་ལས་གྲྭ་12
སྒྱུར་བཀོད་དང་རིམ་སྤོར་བྱས་པས་གྲོང་ཁྱེར་གྱི་རྨང་
གཞིའི་སྒྲིག་བཀོད་ཀྱི་ཆུ་ཚད་ཁྱོན་ཡོངས་ནས་མཐོ་རུ་
ཕྱིན་པར་མ་ཟད། ད་དུང་གྲོང་མིའི་ཕྱིར་སྐྱོད་ཀྱི་
བར་མཐོངས་ཀྱང་ལེགས་སུ་ཤུགས་ཆེན་ཕྱིན་ཡོད་
པས། བྱ་ཐབས་དེར་རྒྱ་ཆེའི་གྲོང་མིའི་ཚད་མཐོའི་
གདེང་འཇོག་ཐོབ་ཡོད། ཚན་རིག་དང་མཐུན་པའི་
འཆར་འགོད་དང་ཨར་ལས་ཞིབ་ཚགས་བྱས་པ་
བརྒྱུད་འགྲོ་ལམ་དེ་དག་སྔར་བས་ཡངས་ཤིང་རྒྱ་ཆེ་
བར་གྱུར་པ་དང་། འགྲིམ་འགྲུལ་མཚོན་རྟགས་
སྔར་བས་གསལ་དུ་ཕྱིན་པ། འགྲིམ་འགྲུལ་འགྲོ་
ལམ་སྔར་བས་ལུགས་མཐུན་དུ་གྱུར་པ་བཅས་བྱུང་
ནས་གྲོང་མིར་དེ་བས་བདེ་འཇགས་དང་སྟབས་བདེ་
བའི་འགྲོ་སྐྱོད་ཁོར་ཡུག་ཅིག་བཏོད་ཡོད།

གྲོང་མི་སྤེན་པ་སྒྲོལ་མས། རྡོ་སེང་གེ་ལམ་ལ་
གཞུང་ལམ་སྒྱུར་བཀོད་དང་རིམ་སྤོར་བྱེད་བཞིན་
ཡོད་པས་ང་ཚོ་རྒྱུན་གཏན་ལྟར་འགྲོ་སྐྱོད་བྱེད་པར་
གནས་སྐབས་སྟབས་བདེ་པོ་མེད། འོན་ཀྱང་རྗེས་
ཀྱི་ཆུ་འབུད་མདོང་ལམ་དང་འགྲོ་སྐྱོད་ཆ་རྐྱེན་དེ་བས་
ལེགས་སུ་གཏོངམ་བ་དེས་སྔར་བས་ཀྱང་སྟབས་བདེ་
བསྐྲུན་རྒྱུ་རེད་ཅེས་བཤད།

གྲོང་མི་དགྲ་འདུལ་གྱིས། ཉེ་དུས། ལྷ་ས་
གྲོང་ཁྱེར་གྱིས་འགྲོ་ལམ་སྒྱུར་བཀོད་ལས་གྲྭར་སྐུལ་
འདེད་ཤུགས་ཆེན་གཏོང་བཞིན་ཡོད་པས་འགྱུར་
ལྡོག་དེ་ལས་ཐོན་པའི་དགེ་མཚན་ལྡན་པའི་ཤུགས་
རྐྱེན་རང་ཉིད་ལ་མྱོང་ཚོར་ཟབ་མོ་བྱུང་། སྒྱུར་
བཀོད་བྱས་ཟིན་པའི་ཅང་སུའུ་ལམ་དང་པེ་ཅིང་ལམ་
ལ་བལྟས་ཚེ། འགྲོ་ལམ་དེ་གཉིས་སྔར་བས་མཛེས་
སུ་དང་རྒྱ་ཆེ་རུ་ཕྱིན་པར་མ་ཟད། འགྲོ་སྐྱོད་ཀྱི་ཆ་
རྐྱེན་ཡང་མངོན་གསལ་དོད་པོས་ལེགས་སུ་ཕྱིན་
ཡོད། འདིར་དམིགས་སུ་གླེང་དགོས་པ་ཞིག་ནི་
འགྲོ་ལམ་དེ་དག་གི་མི་བགྲོད་ལམ་བུའི་ཐོག་ཏུ་ལོང་
བའི་ལམ་ཇུས་འགོད་དེ་བས་གསལ་ལ་ལུགས་མཐུན་
བྱས་ཡོད་པས་མང་ཚོགས་ཀྱི་བདེ་སྣང་ཆེ་རུ་ཕྱིན་ཡོད་
ཅེས་བཤད། （སྟོབས་རྒྱལ་གྱིས་སྒྱུར་ཞུས་བྱས）

རྡོ་སེང་གེ་ལམ་གྱི་རིམ་སྤོར་སྒྱུར་བཀོད་རྣམ་གྲངས་
ཚ་ཚ་འུར་འུར་ངང་སྤེལ་བཞིན་པ།

པར་འདི་ནི་རྡོ་སེང་གེ་ལམ་གྱི་རིམ་སྤོར་སྒྱུར་བཀོད་རྣམ་གྲངས་ཀྱི་ཨར་ལས་བྱ་ཡུལ་ཡིན།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་སུ་
གནས་ཚུལ་འབྱོར་གསལ། ཟླ་10ཚེས་28
ཉིན། གྲོང་ཁྱེར་དབང་པོ་སྐྱོན་ཅན་མཉམ་འབྲེལ་
ལྷན་ཚོགས་ཀྱིས“ཚན་རྩལ་ལ་བརྟེན་ནས་མཛེས་སྡུག་
ལྡན་པའི་འཚོ་བ་མཉམ་སྤྱོད་བྱ་རྒྱུར་རོགས་རམ་
བྱེད”ཅེས་པ་གཙོ་དོན་དུ་བྱས་པའི་ལྷ་ས་གྲོང་ཁྱེར་གྱི་
དབང་པོ་སྐྱོན་ཅན་གྱི་རམ་འདེགས་ཡོ་བྱད་འགྲེམས་
ཚོགས་སྐབས་དང་པོ་གཉེར་ཞིང་། འགྲེམས་ཚོགས་
ཐོག་དགོས་མཁོ་ཡོད་པའི་དབང་པོ་སྐྱོན་ཅན་
དང་། རྒན་རྒོན། དེ་བཞིན་ཁྱིམ་མི་བཅས་མི་ཉུང་
བ་ཞིག་འགྲེམས་ཚོགས་ལ་ལྟ་བར་ཡོང་ཡོད།

བྱེད་སྒོ་སྤེལ་ཡུལ་དུ། གསར་འགོད་པར་
རིགས་མི་འདྲ་བའི་དབང་པོ་སྐྱོན་ཅན་ལ་མཁོ་གལ་ཆེ་
བའི་ཚན་རྩལ་རོགས་སྐྱོར་ཐོན་རྫས་མང་པོ་མཐོང་བ་
སྟེ། དེའི་ནང་གེགས་མེད་རམ་འདེགས་སྒྲིག་ཆས་
དང་། བདེ་ཐང་སླར་གསོའི་སྦྱོང་བརྡར། མིག་
ཤེད་དང་ཉན་ནུས་སོགས་ཁྱབ་ཁོངས་མང་པོ་ཚུད་
ཡོད། འགྲེམས་ཚོགས་ལ་ལྟ་རུ་ཡོང་མཁན་གྱི་དབང་
པོ་སྐྱོན་ཅན་དང་། རྒན་རྒོན། ཁྱིམ་མི་བཅས་ཀྱིས་
རང་ཉིད་ཀྱི་དགོས་མཁོ་ལྟར། ལས་དོན་པས་འགྲེལ་
བཤད་བརྒྱབ་པ་དང་རོགས་རམ་འོག་གཞོགས་
འདེགས་ཡོ་བྱད་སྣ་ཚོགས་ལ་ཤེས་རྟོགས་དང་ཉམས་
ལེན་བྱེད་བཞིན་ཡོད། དངོས་སུ་ངོ་སྤྲོད་དང་ཡུལ་
དངོས་སུ་ཉམས་ལེན་བྱས་པ་བརྒྱུད། རིགས་མི་
འདྲ་བའི་དབང་པོ་སྐྱོན་ཅན་གྱི་རམ་འདེགས་ཡོ་བྱད་
ལ་ཐད་ཀར་ཤེས་རྟོགས་ཐུབ་ནས་རང་ཉིད་ལ་འཚམ་
པའི་ཡོ་བྱད་དེ་བས་ལེགས་པའི་ངང་འདེམས་ཐུབ་
ཡོད།

དབང་པོ་སྐྱོན་ཅན་འཇིག་བསྟན་གྱིས་འགྲེམས་
ཚོགས་ལ་བལྟས་རྗེས། ད་ཐེངས་ཀྱི་འགྲེམས་ཚོགས་
ཐོག་ང་ཚོས་རང་ཉིད་ལ་མཁོ་བའི་ཡོ་བྱད་ཐད་ཉམས་
ལེན་བྱེད་ཆོག དེ་སྔ་འབྲེལ་ཡོད་ཚན་པས་ང་ཚོར་

འཕྲུལ་ཆས་སྒྲིག་སྦྱོར་བྱེད་རོགས་བྱེད་ཀྱི་ཡོད་མོད།
སྒྲིག་ཆས་ཁག་ཅིག་ཁྱིམ་ལ་འཁྱེར་ཡོང་རྗེས་ཇི་ལྟར་
བེད་སྤྱོད་གཏོང་དགོས་མིན་གསལ་པོ་ཤེས་ཀྱི་མི་
འདུག དེ་རིང་གི་འགྲེམས་ཚོགས་ཧ་ཅང་ཡག་པོ་
འདུག སླད་ཕྱིན་ཡང་བྱེད་སྒོ་འདིའི་རིགས་མང་
ཙམ་སྤེལ་རྒྱུའི་རེ་བ་ཡོད་ཅེས་བཤད།

ད་ཐེངས་ཀྱི་འགྲེམས་ཚོགས་ཀྱིས་རམ་འདེགས་
ཡོ་བྱད་འགྲེམས་སྟོན་དང་། ཉམས་ལེན། སྲིད་
ཇུས་དྲིལ་བསྒྲགས། ཆེད་དོན་འཆད་ཁྲིད་སོགས་ཀྱི་
རྣམ་པའི་ཐོག་ནས་ཁྱོན་རིགས་ཆེ་གྲས་10ཡི་རམ་
འདེགས ་ཡོ ་ བྱད ་230འགྲེམས ་སྟོན ་བྱས ་པ ་
དང་། དེས་སྤྱི་ཚོགས་ཀྱིས་དབང་པོ་སྐྱོན་ཅན་ལ་དོ་
ཁུར་བྱེད་ཚད་དང་བསམ་ཤེས་བྱེད་ཚད་ཆེ་རུ་ནུས་
ལྡན་ཕྱིན་ནས་ཚན་རྩལ་ཐོན་རྫས་དང་ཞབས་ཞུ་དེ་
བས་མང་བ་མང་ཚོགས་དཀྱུས་མས་ཉམས་ལེན་བྱས་
པ་དང་། དེས་དབང་པོ་སྐྱོན་ཅན་སྔར་བས་མང་
བར་ཕན་ཐོགས་ངེས་ཅན་ཞིག་བྱུང་ཡོད།

གྲོང་ཁྱེར་དབང་པོ་སྐྱོན་ཅན་མཉམ་འབྲེལ་
ལྷན་ཚོགས་བདེ་ཐང་སླར་གསོ་ལྟེ་གནས་ཀྱི་ཀྲུའུ་རེན་
སྐལ་ཆོས་ཀྱིས། ད་ཐེངས་འགྲེམས་ཚོགས་དེ་འདྲ་
ཞིག་སྤེལ་བའི་དམིགས་ཡུལ་ནི་ཚང་མས་ས་ཐག་ཉེ་ས་
ནས་བདེ་ཐང་སླར་གསོའི་རམ་འདེགས་ཡོ་བྱད་མཐོང་
ཐུབ་པ་དང་། རེག་ཐུབ་པ། ཉམས་ལེན་བྱེད་ཐུབ་
པ་བཅས་བྱས་ནས་ཚང་མར་རམ་འདེགས་ཡོ་བྱད་
དང་བདེ་ཐང་སླར་གསོའི་གལ་ཆེའི་རང་བཞིན་ལ་
སྐུལ་འདེད་གཏོང་བའི་ངོས་འཛིན་ཟབ་ཏུ་གཏོང་རྒྱུ་
དེ་ཡིན། རྗེས་མར། ང་ཚོས་མུ་མཐུད་ནས་རམ་
འདེགས་ཡོ་བྱད་ཐོན་ཁུངས་ལྟེ་གནས་ཀྱི་ནུས་པ་
འདོན་སྤེལ་བྱས་ཏེ། དབང་པོ་སྐྱོན་ཅན་གྱི་རམ་
འདེགས་ཡོ་བྱད་ཀྱི་དགོས་མཁོ་སྐོང་ཐུབ་པར་བྱ་རྒྱུ་
ཡིན་ཞེས་བཤད།

（པདྨ་རྒྱལ་གྱིས་སྒྱུར་ཞུས་བྱས）

ཚན་རྩལ་ལ་བརྟེན་ནས་མཛེས་སྡུག་ལྡན་པའི་འཚོ་བ་མཉམ་
སྤྱོད་བྱ་རྒྱུར་རོགས་རམ་བྱེད།
རང་གྲོང་གིས་དབང་པོ་སྐྱོན་ཅན་གྱི་རམ་འདེགས་
ཡོ་བྱད་འགྲེམས་ཚོགས་སྐབས་དང་པོ་གཉེར་བ།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་སུ་
གནས་ཚུལ་འབྱོར་གསལ། ཉིན་ཤས་གོང་།
རང་གྲོང་གིས་དུས་ཐེངས་བརྒྱད་པའི་སྲིད་དོན་
ཞབས་ཞུའི་དམངས་ཕན་ཐད་སྦྲེལ་ཁ་པར་གྱི“འགོ་
ཁྲིད ་གཙོ ་བོས ་དམངས ་ཀྱི ་འདུན ་པར ་ཉན ་
པའི”བྱེད་སྒོ་སྤེལ་ཞིང་། སྟོད་ལུང་བདེ་ཆེན་ཆུས་
སྲིད་གཞུང་གི་འགན་འཁུར་བློ་མཐུན་དང་དེ་བཞིན་
འབྲེལ་ཡོད་ཚན་པའི་འགན་འཁུར་བས་ས་ཡུལ་
དངོས་སུ་ཁ་པར་ལ་ཉན་ནས་ཁ་པར་ཡོང་མཁན་
མང་ཚོགས་ཀྱི་དོགས་གནད་སེལ་བ་དང་མང་ཚོགས་
ཀྱིས་དོ་ཁུར་བྱེད་སར་ལན་བཏབ་པ་རེད།

སྐུ་ཁམས་བཟང་། ལྷ་ས་གྲོང་ཁྱེར་གྱི་
12345ཐད་སྦྲེལ་ཁ་པར་རེད། ང་ནི་སྟོད་ལུང་
བདེ་ཆེན་ཆུས་ཀྱི་ཆུས་ཀྲང་ཡིན། ཁྱེད་ལ་རོགས་
རམ་གང་བྱེད་དགོས་ཞེས་12345སྲིད་དོན་ཞབས་
ཞུའི་ཐད་སྦྲེལ་ཁ་པར་སྐད་དོན་ལྟེ་གནས་སུ་བྲེལ་
འཚུབ་ཆེ་ལ་གོ་རིམ་ལྡན་པའི་རྣམ་པ་ཞིག་མིག་ལམ་
དུ་འཆར། ཁ་པར་གྱི་སླེབས་པའི་སྒྲ་དང་། སྨྱུ་
གུས་ཟིན་ཐོ་འགོད་པའི་སྒྲ། ངང་རྒྱུད་རིང་ལ་ཞིབ་
ཚགས་པའི་ལན་འདེབས་པའི་སྒྲ་བཅས་ཀྱིས་སྐད་
དོན་ལྟེ་གནས་ཡོངས་ལ་ཁྱབ་ཡོད། སྟོད་ལུང་བདེ་
ཆེན་ཆུས་ཨུད་ཀྱི་ཧྲུའུ་ཅི་གཞོན་པ་དང་ཆུས་ཀྲང་
ཕུར་བུ་གོ་ཆིང་དང་། སྟོད་ལུང་བདེ་ཆེན་ཆུས་ཀྱི་
ཆུས་ཀྲང་གཞོན་པ་བཀྲ་ཤིས་བསམ་གྲུབ། སྟོད་
ལུང་བདེ་ཆེན་ཆུས་མི་ཤུགས་ཐོན་ཁུངས་དང་སྤྱི་
ཚོགས་འགན་སྲུང་ཅུས་ཀྱི་ཏང་ཙུའི་ཧྲུའུ་ཅི་ཐང་
ལིན། སྟོད་ལུང་བདེ་ཆེན་ཆུས་སྡོད་ཁང་དང་གྲོང་
ཁྱེར་གྲོང་གསེབ་འཛུགས་སྐྲུན་ཅུས་ཀྱི་ཅུས་ཀྲང་དབྱི་
ཧྥེ་བཅས་ཀྱིས་མང་ཚོགས་ཀྱི་ཁ་པར་བླངས་པ་
རེད། ཁ་པར་གྱི་ནང་དོན་གཙོ་བོ་ནི། སྟོད་ལུང་
བདེ་ཆེན་ཆུས་ཀྱི་གསར་སྤེལ་ཚོང་པས་ཁང་པ་རྩིས་
སྤྲོད་དུས་འགྱངས་བྱས་པ་དང་། སྡེ་ལས་དོ་
དམ། གྲོང་ཁྱེར་དོ་དམ། ཕྱི་ནས་ཡོང་བའི་བུ་
ཕྲུག་སློབ་ཞུགས་སོགས་ཐད་ཀྱི་རེ་ཞུ་དང་འབྲེལ་བ་
ཡོད། ཁོང་ཚོས་ངང་རྒྱུད་རིང་པོས་མང་ཚོགས་
དང་སྤེལ་རེས་བྱས་ནས་དོན་དག་གི་རྒྱུ་རྐྱེན་འདྲི་
རྩད་ཞིབ་ཕྲ་བྱེད་པ་དང་ཆབས་ཅིག་ཟིན་ཐོ་ནན་
ཏན་བཀོད་དེ་མང་ཚོགས་ཀྱི་རེ་ཞུ་ཤེས་རྟོགས་བྱས་
པ་རེད། ས་ཡུལ་དངོས་སུ་ཐག་གཅོད་བྱེད་ཐུབ་
རིགས་ལ་སྐབས་ཐོག་ཏུ་ལན་བཏབ་པ་དང་། དོན་

འཁྱོལ་སྔར་ལས་ལྷག་པར་བྱ་དགོས་རིགས་ལ་ལས་
སྒྲུབ་དུས་བཀག་ཁ་གསལ་བཟོས་ནས་མང་ཚོགས་ཀྱི་
བློ་ཡིད་ཚིམ་པར་འགན་ལེན་ཏན་ཏིག་བྱེད་བཞིན་
ཡོད། ད་ཐེངས་ཀྱི“འགོ་ཁྲིད་གཙོ་བོས་དམངས་
ཀྱི་འདུན་པར་ཉན་པའི”བྱེད་སྒོའི་ཁྲོད་དུ་གྲོང་མིའི་
རེ་ཞུ་ཁྱོན་26ལ་ཉན་པ་དང་། དྲ་ཐོག་ཏུ་གྱོད་
གཞི་5སྒྲུབ་གཉེར་བྱས་པ། གནད་དོན་21བརྒྱུད་
སྒྲུབ་བཅས་བྱས་ཡོད།

ད་ཐེངས་མང་ཚོགས་ཀྱིས་བཏོན་པའི་གནད་
དོན་ལ་དམིགས་ཏེ་ལྷ་ས་གྲོང་ཁྱེར་སྲིད་འཛིན་ཞིབ་
བཤེར་ཅུས་ཀྱིས་སྟོད་ལུང་བདེ་ཆེན་ཆུས་དང་མཉམ་
དུ་འཕྲལ་མར་མང་ཚོགས་ཀྱི་རེ་ཞུའི་མཐུན་སྦྱོར་
ཚོགས་འདུ་འཚོགས་ཤིང་། ཚོགས་འདུའི་ཐོག་རེ་
ཞུའི་གནད་དོན་ཚང་མར་དབྱེ་ཞིབ་གཏིང་ཟབ་བྱས་
པ་དང་། ཐག་གཅོད་བྱ་ཐབས་ཞིབ་འཇུག་བྱས་
ནས། འགན་འཁྲིའི་ཚན་པ་དང་སྒྲུབ་གཉེར་གྱི་
དུས་བཀག་ཁ་གསལ་བཟོས་པ་རེད། ཚོགས་
འདུའི་ཐོག་ཁོངས་གཏོགས་ཁུལ་དང་ལས་རིགས་
གཙོ་གཉེར་ཚན་པས་མཐུན་སྦྱོར་དང་མཉམ་འགུལ་
ལ་སྔར་བས་ཤུགས་སྣོན་བརྒྱབ་སྟེ། ལས་ཀའི་ཁྲོད་
ཀྱི་རྙོག་འཛིང་དང་དཀའ་གནད་ཐུན་མོང་ཐོག་ཐག་
གཅོད་བྱས་པ་རེད། འགན་འཁྲིའི་ཚན་པ་ཁག་
གིས་ཚད་མཐོའི་འགན་འཁྲི་འཁུར་སེམས་དང་ལས་
འགན་སྒྲུབ་སེམས་ཀྱི་ཐོག་ནས་མང་ཚོགས་ཀྱིས་
བཏོན་པའི་གནད་དོན་ལ་ལྟ་སྟངས་ནན་ཏན་འཛིན་
པ་དང་། དུས་ཐོག་ཏུ་རེ་ཞུ་ཐག་གཅོད་བྱས་ནས་
གནད་དོན་ཚང་མ་དོན་འཁྱོལ་ཐུབ་པ་དང་གནད་
དོན་ཚང་མར་ལན་ཡོད་པར་བྱས་ཡོད།

སླད་ཕྱིན“འགོ་ཁྲིད་གཙོ་བོས་དམངས་ཀྱི་
འདུན་པར་ཉན་པའི”བྱེད་སྒོས་མུ་མཐུད་ནས་ལྷ་ས་
གྲོང་ཁྱེར་མི་ཤུགས་ཐོན་ཁུངས་དང་སྤྱི་ཚོགས་འགན་
སྲུང་ཅུས་སོགས་ཚན་པའི་འགན་འཁུར་བློ་མཐུན་
གདན་དྲངས་ཏེ་མང་ཚོགས་ཀྱི་ཁ་པར་ལ་ཉན་པ་
དང ་ ། མང ་ཚོགས ་ཀྱི ་རེ ་འདུན ་ལ ་ཉན ་པ །
དམངས་ཀྱི་འདུན་པར་ཉན་པ་དང་། དམངས་ཀྱི་
གནས་ཚུལ་ལ་ལྟ་བ། དམངས་ཀྱི་བློ་གྲོས་གཅིག་
སྡུད། དམངས་ཀྱི་སེམས་ཁྲལ་སེལ་བ་བཅས་བྱས་ཏེ་
རྒྱ་ཆེའི་གྲོང་མི་མང་ཚོཊ་ཀྱི་ཐོབ་སྣང་དང་། སྐྱིད་
སྣང་། བདེ་སྣང་བཅས་མུ་མཐུད་ཆེ་རུ་གཏོང་རྒྱུ་
ཡིན་པ་རེད། （ལྷག་པ་ཚེ་རིང་གིས་སྒྱུར་ཞུས་བྱས）

འགོ་ཁྲིད་གཙོ་བོས་དམངས་ཀྱི་འདུན་པར་ཉན་པ།
མང་ཚོགས་ཀྱི་རེ་ཞུར་ཉན་ནས་དམངས་

ཀྱི་དཀའ་ངལ་བསལ་བ།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་
སུ་གནས་ཚུལ་འབྱོར་གསལ། ཉིན་ཤས་གོང་།
རང་གྲོང་གི་རྨང་གཞིའི་སྒྲིག་བཀོད་རིམ་སྤོར་དང་
སྒྱུར་བཀོད་ཀྱི་ལས་གྲྭ་ཚ་ཚ་འུར་འུར་ངང་སྤེལ་བཞིན་
ཡོད། གྲོང་ཁྱེར་གྱི་ནུས་པ་དང་གྲོང་མིའི་འཚོ་བའི་
སྤུས་ཚད་སྔར་བས་མཐོ་རུ་གཏོང་ཆེད། ལྷ་ས་གྲོང་
ཁྱེར་སེམས་དྲོད་འབར་རླངས་ཚ་ཤུགས་ཚད་ཡོད་
འགན་འཁྲི་ཀུང་སིས（གཤམ་དུ་སེམས་དྲོད་ཀུང་སི་
ཞེས་བསྡུ་རྒྱུ）གྲོང་ཨུད་དང་གྲོང་ཁྱེར་སྲིད་གཞུང་གི་
འབོད་སྐུལ་དང་ལེན་ཧུར་ཐག་ཞུས་ནས། རྨང་
གཞིའི་སྒྲིག་བཀོད་ཀྱི་སྒྱུར་བཀོད་ལས་གྲྭར་ནུས་
ཤུགས་ཡོད་རྒུས་གཞོགས་འདེགས་བྱས་ཏེ། གྲོང་
མིའི་རང་བྱུང་འབར་རླངས་བདེ་འཇགས་དང་
བརྟན་པོ་ཡོང་བར་འགན་ལེན་བྱས་ཡོད།

སྒྱུར་བཀོད་བྱེད་རིང་གི་འབར་རླངས་མདོང་
ལམ་བདེ་འཇགས་ངང་འཁོར་སྐྱོད་ཐུབ་རྒྱུར་འགན་
ལེན་བྱ་ཆེད། སེམས་དྲོད་ཀུང་སིས་འཐབ་ཕྱོགས་
མདུན་མའི་ལས་དོན་པ་40ལྷག་ཙམ་ཆེད་མངགས་
བཀོད་སྒྲིག་བྱས་ཏེ། ཆུ་ཚོད་24ཡི་རེས་མོས་ལྟ་
སྲུང་ལམ་ལུགས་ལག་བསྟར་བྱས་པ་རེད། བྱ་
ཐབས་དེའི་དམིགས་ཡུལ་ནི་ཨར་སྐྲུན་ཁྲོད་ཐོན་
སྲིད་པའི་འབར་རླངས་མདོང་ལམ་ལ་སྐྱོན་ཤོར་

བའི་གནད་དོན་དུས་ཐོག་ཏུ་ཤེས་རྟོགས་བྱེད་པ་
དང་འབྲེལ་ཉམས་གསོ་བྱས་ཏེ། མདོང་ལམ་ལ་
སྐྱོན་ཤོར་བའི་དབང་གིས་གྲོང་མིས་འབར་རླངས་
སྤྱོད་དཀའ་བའི་གནད་དོན་མི་ཐོན་པར་བྱ་ཆེད་དེ་
རེད།

གསར་འགོད་པར་ཨར་ལས་བྱ་ཡུལ་དུ་སེམས་
དྲོད་ཀུང་སིའི་ལས་དོན་པས་ཨར་ལས་ཀྱི་འཕེལ་རིམ་
ལ་དོ་ཁུར་ཟབ་མོ་བྱེད་བཞིན་པ་མཐོང་ཡོད། ཁོང་
ཚོས་ལུས་ལ་ལས་གོས་གྱོན་པ་དང་ལག་ཏུ་ཞིབ་དཔྱད་
ཚད་ལེན་ཡོ་བྱད་ཁྱེར་ནས་འབར་རླངས་མདོང་ལམ་
ལ་རྒྱུན་ཆད་མེད་པར་སྐོར་ཞིབ་དང་ལྟ་ཞིབ་ཚད་ལེན་
བྱེད་ཀྱི་ཡོད། རྒྱུན་གཏན་དང་མི་འདྲ་བའི་གནས་
ཚུལ་ཐོན་མ་ཐག་ལས་དོན་པས་འཕྲལ་མར་གོང་ཞུ་
བྱེད་པ་དང་འབྲེལ་འཕྲལ་སྡོམ་སྔོན་ཇུས་འཕྲལ་མར་
ལག་བསྟར་བྱས་ཏེ། དུས་ཚོད་ཐུང་ཤོས་ནང་སྐྱོན་
ཤོར་བའི་མདོང་ལམ་ལ་ཉམས་གསོ་དང་གྲོང་མིས་
རྒྱུན་གཏན་ལྟར་རང་བྱུང་འབར་རླངས་སྤྱོད་ཐུབ་
པར་བྱེད་ཀྱི་ཡོད།

སྐོར་ཞིབ་བྱེད་བཞིན་པའི་ལྷ་ས་གྲོང་ཁྱེར་
སེམས་དྲོད་འབར་རླངས་ཚ་ནུས་ཚད་ཡོད་འགན་
འཁྲི་ཀུང་སིའི་ཐོན་སྐྱེད་སྐྱེལ་འདྲེན་པུའི་ལས་དོན་པ་
སྤེན་པ་ཚེ་རིང་ཆུང་བས། ང་ཚོས་དུས་རྒྱུན་ཨར་

ལས་དང་ལམ་དུམ་ཁག་ལ་སྐོར་ཞིབ་ཐེངས་མང་བྱེད་
ཀྱི་ཡོད། དགོང་མོར་ཡང་ལས་རེས་མི་སྣ་དང་ཨར་
ལས་ཚན་པས་གཞོགས་འདེགས་དམ་ཟབ་བྱས་ཏེ།
འབར་རླངས་མདོང་ལམ་གྱི་གནས་ཡུལ་དང་ཁ་
ཕྱོགས་གསལ་སྟོན་གྱིས་ཨར་ལས་ཀྱི་བདེ་འཇགས་ལ་
འགན་ལེན་བྱེད་ཀྱི་ཡོད་ཅེས་བཤད།

གཞན་ཡང་། སེམས་དྲོད་ཀུང་སིས་ད་དུང་
ཨར་སྐྲུན་ཚན་པ་དང་འབྲེལ་ཡོད་ཚན་པའི་དབར་
འབྲེལ་གཏུགས་དང་མཐུན་སྦྱོར་ཧུར་ཐག་བྱས་ཏེ།
ཚན་རིག་དང་མཐུན་ལ་ལུགས་མཐུན་གྱི་ཨར་ལས་
ཇུས་གཞི་དང་འཕྲལ་སྡོམ་སྔོན་ཇུས་ཐུན་མོང་ཐོག་
བཟོས་ཡོད། ཨར་ལས་བྱེད་རིང་། ཨར་ལས་ཀྱི་
འཕེལ་རིམ་ལ་དོ་ཁུར་ཟབ་མོ་བྱེད་པ་དང་དུས་ཐོག་
ཏུ ་ལྟ ་སྐྱོང་གི ་ཐབས་ཇུས་ལེགས་སྒྲིག་བྱས་ཏེ།
འབར་རླངས་མདོང་ལམ་གྱི་བདེ་འཇགས་འཁོར་
སྐྱོད་ལ་ཤུགས་རྐྱེན་ངན་པ་མི་ཐེབས་པའི་འགན་ལེན་
བྱེད་ཀྱི་ཡོད། ཕྱིས་འབྱུང་། སེམས་དྲོད་ཀུང་སིས་
མུ་མཐུད་ནས་བདེ་འཇགས་ཨང་དང་པོར་འཇོག་
པའི་རྩ་དོན་མཐའ་འཁྱོངས་བྱས་ཏེ། གྲོང་མིས་
རང་བྱུང་འབར་རླངས་སྤྱོད་པའི་བདེ་འཇགས་ལ་
འགན་ལེན་བྱ་རྒྱུ་རེད།

（བྱམས་པ་ཚེ་རིང་གིས་སྒྱུར་ཞུས་བྱས）

སེམས་དྲོད་ཀུང་སིས་རྨང་གཞིའི་སྒྲིག་བཀོད་ཀྱི་སྒྱུར་བཀོད་ལས་གྲྭར་ནུས་
ཤུགས་ཡོད་རྒུས་གཞོགས་འདེཊ་བྱས་ནས་གྲོང་མིའི་རང་བྱུང་འབར་
རླངས་བདེ་འཇགས་དང་བརྟན་པོ་ཡོང་བར་འགན་ལེན་བྱས་པ།

གྲོང་ཁྱེར་འཛུགས་སྐྲུན་ལ་སྐུལ་འདེད་བཏང་ནས།
མི་དམངས་ཀྱི་ཐོབ་སྣང་དང་སྐྱིད་སྣང་མཐོ་རུ་གཏོང་བ།


